
Verklaring

Ek, die ondergetekende, verklaar hiermee dat die werk in hierdie proefskrif vervat my eie

oorspronklike werk is en dat ek dit nie vantevore in die geheel of gedeeltelik by enige

universiteit ter verkryging van ‘n graad voorgelé het nie.

situasie in Europa en Noord-Amerika waar die “oudste ou” bevolking 8,5% van die totale
bevolking verteenwoordig. Hierdie snelgroeiende getalle van die >75 jaar bejaardes het
dié lande genoodsaak om dringend aandag te gee aan die gesondheid en versorging van

dié groep bejaardes, aangesien hulle dit die nodigste het.

1.3 SUID-AFRIKA SE DEMOGRAFIESE VEROUDERING

‘n Sterk toename in die getal bejaardes — en daarmee saam in die behoefte aan behuising
vir bejaardes — word ook in Suid-Afrika in die vooruitsig gestel. Volgens Statistiek Suid-
Afrika (1996) en ASSA2000 AIDS (2003) se Demografiese model sal daar 'n gemiddelde
toename van 50 271 bejaardes jaarliks vanaf 1996 tot 2005 en 122 947 jaarliks vanaf
2005 tot 2015 wees, met 'n totaal van 3 257 443 bejaardes in 2005 en 4 486 918 in 2015.
Hierdie sterk verwagte toename in die getal bejaardes kan direk toegeskryf word aan
verbeterde mediese sorg en beter lewensomstandighede, wat veroorsaak het dat die
gemiddelde lewensverwagting van die Suid-Afrikaanse bevolking teen die middel 1990’s
hoér was as ‘n dekade tevore. In die jongste tyd het die sterk toename van VIGS-sterftes
egter tot ’'n daling in die voorspelde gemiddelde lewensduur gelei (WOZA, 2002). Omdat
die meeste VIGS-sterftes in die 15-49 jaar groepe voorkom sal dit egter waarskynlik nog 'n
geruime tyd duur voordat die laer gemiddelde lewensverwagting ’'n beduidende
vermindering in die groei van die getal bejaardes kan teweegbring. Gesien in hierdie lig, is
daar vir die korttermyn dus steeds goeie gronde vir die verwagting van ‘n al groter getal
bejaardes wat behuising benodig. “This fact and the future government’s preference for a
more compact urban environment argues well for the development of retirement housing
schemes” (Ovsiowitz, 1993).

Die multikulturele aard van die Suid-Afrikaanse samelewing vereis dat die
verouderingstendens nie net globaal nie, maar ook in terme van die onderskeie hoof-
bevolkingsgroepe, ondersoek word. Daarby verdien die differensiéle verouderingsprofiel
van mans en vroue ook aandag aangesien dit eweneens implikasies inhou vir die
behuisingsvoorsiening van bejaardes. In die volgende onderafdelings word dus
opeenvolgend gelet op die basiese demografiese verskille tussen die vier hoof-
bevolkingsgroepe (1.3.1) en die implikasies daarvan in terme van die verwagte groei van

die getalle bejaardes per ouderdomskategorieé (1.3.2). Bykomende grondslae vir

